
Пресс-сессияга ЧАКЫРУУ
Швейцария Өкмөтү Британиянын Эл аралык өнүктүрүү боюнча министрлиги менен өнөктөштүктө каржылаган “Элдин үнү жана ЖӨБ органдарынын жоопкерчилиги: бюджеттик процесс” долбоорун ишке ашыруунун алкагында Өнүктүрүү саясат институту Кыргызстандагы ММК үчүн пресс-сессиялардын сериясын баштайт. 4-июлда, саат 11.00дө ӨСИ эксперттеринин Жалал-Абад облусундагы журналисттер менен жолугушуусу өтөт. Катышуучулардын көңүлүнө эки “ысык” тема сунушталат. 
1. Бара-бара атүгүл биздин Мекенибиздин эң алыскы аймактарында жашаган адамдар да өздөрү тапкан акчанын канчасы жолдорду оңдоого, аткаминерлерге, билим берүүгө, саламаттыкка ж.б. сарпталганын, ошондой эле жергиликтүү өз алдынча башкаруу органдары элдин байлыгын кантип тескеп жатканын билүү үчүн бюджеттик процесске катышууга укугу бар болгонун жана катышыш керектигин түшүнө баштады. Анткени казынанын абалы, толуктугу жана калктын бакубаттуулугунун өсүшү – өз ара байланышта болгон факторлор эмеспи. Бүгүнкү күндө коомдук угуулар (КУ) карапайым адамдардын мүдөөсүн, сунуштарын, көйгөйлөрүн чечим кабыл алган адамдарга жеткирүүнүн эң белгилүү жана жеткиликтүү формасы жана аянтчасы болуп эсептелет. Учурда ӨСИнин адистери Ысык-Көл жана Жалал-Абад облустарында коомдук угууларды өткөрүүгө жана мониторинг жүргүзүүгө катышууда. Алар көйгөйлүү маселелерди талкуулоодо калктын активдүүлүгү күчөгөнүн белгилеп жатышат.

2. Мамлекеттик кадр кызматы иштеп чыккан “Мамлекеттик жарандык кызмат жана муниципалдык кызмат жөнүндө” мыйзам долбоорун талкуулоо кызуу полемикага жем таштады. Аталган мыйзамды жаратуу демилгесинин максаты – муниципалдык кызматты мамлекеттик кызматка бириктирбестен, статусун теңдештирүү. Муниципалдык кызматчылардын аброюн гана көтөрбөстөн, аларды социалдык жактан коргоо да болуп эсептелет. Ошол эле маяна, окутуу, техникалык камсыздоо ж.б. жагынан алып караганда алар мамлекеттик кызматчыларга салыштырмалуу бир топ кысылганы жашыруун сыр эмес. ӨСИнин эксперттери талкууга ММКны да чакырат. Анткени ченемдик актынын долбоору талаш-тартыштарды, түрдүү баалоолорду пайда кылууда. Азырынча документтин сапатын мындан да жакшы кылып даярдоого убакыт бар, ошондон пайдалануу зарыл.
Пресс-сессиянын программасы:

· 11.00 – 11.10 – Катышуучуларды каттоо, пресс-сессиянын ачылышы – Нургүл Жаманкулова, алып баруучу, ӨСИнин медиа адиси.

· 11.10 – 11.30 – “Бюджеттик угуулар эмнени көрсөттү: жарандар ЖӨБны эл каалагандай иштөөгө көндүрө алабы?” - баяндамачы Азамат Мамытов, ӨСИнин муниципалдык каржы боюнча адиси. 

· 11.30 – 12.00 – “Мамлекеттик жана муниципалдык кызматтар жөнүндө мыйзам долбоорунун оң жана терс жактары” – баяндамачы Нурдин Күмүшбеков, ӨСИнин муниципалдык кызмат боюнча адиси.
· 12.00 – 12.30 – Суроо-жооптор, талкуу
· 12.30 – 12.40 – Аймактык ММК арасында өтүп жаткан сынак тууралуу маалымат – Нургүл Жаманкулова
· 12.40 – 13.00 – Кофе-тыныгуу
Иш-чара Жалал-Абад шаарындагы “Мөл-Мөл” мейманканасында өтөт. 
Бардык суроолор боюнча медиа адис Нургүл Жаманкуловага 976530, 976531, 0555-313385, 0770-771711 тел. боюнча кайрылыңыз.

